
যুধিষ্ঠিৰ নৃপতিৰ চৰণত ধৰি।

বিস্তৰ কান্দিলা গুণ সুমৰি সুমৰি॥১০৫

ভীমক সাৱটি ধৰি কান্দিলা বিস্তৰ।

গলে ধৰি কান্দিলেক বীৰ অৰ্জ্জুনৰ॥

নকুল সহদেৱক সাৱটি কান্দিলন্ত।

মোহোৰ কাৰণে পঞ্চ পতি মৰিলন্ত॥১৬০

তিনিয়ো লোকত মই ভৈলো কলঙ্কিণী।

এহি বুলি যাজ্ঞসেনী কান্দন্ত আপুনি॥

ই বেলাত নেদেখিলো প্ৰভু কৃপাময়।

স্বামীৰ বিয়োগে প্ৰাণ তেজিব নিশ্চয়॥১০৭

এহি বুলি দেৱী মৰিবাক লাগি যান্ত।

দ্ৰৌপদীক দেখিয়া যে প্ৰভু ভগৱন্ত॥

লাৱণ্য মূৰুতি আতি শৰীৰ উজ্জ্বল।

আজানুলন্বিত বাহু মকৰ কুণ্ডল॥১০৮

শঙ্খ চক্ৰ গদা পদ্ম চাৰি অস্ত্ৰ ধৰি।

দ্ৰৌপদীক দেখা দিয়া মাতিলন্ত হৰি॥

শ্ৰীকৃষ্ণে বোলয় চিন্তা নকৰিবা আৰ।

জীয়াইবো স্বামীক আমি এক্ষণে তোমাৰ॥১০৯

শুনি দ্ৰৌপদীৰ আনন্দৰ নাহি পাৰ।

দণ্ডৱতে পৰি কৰিলন্ত নমস্কাৰ॥

ওহে জগন্নাথ দেৱ অনাথ বান্ধৱ।

আপদ সাগৰে পাৰ কৰিয়ে মাধৱ॥১১০

ব্যৱহাৰৰ চৰ্তাৱলীত বিস্তাৰিত ভাবে চাওক।

